3.- CALENDARIO LITÚRXICO MARIANO

Santa María, Nai de Deus.

1 de xaneiro

Xornada mundial pola paz

Deus, noso pai, 

polo teu Fillo nacido de María, Virxe e Nai, 

ti décheno-la salvación.

Concédenos senti-la intercesión 

daquela por quen recibímo-lo autor da vida.

El que vive e reina, por sempre, eternamente. Amén. 

Presentación do Señor 

A Candelaria

2 de febreiro

Xornada de oración pola vida consagrada

Deus omnipontente e eterno, 

o teu Fillo unixénito, feito home, 

foi presentado hoxe no templo. 

Pedímosche con toda humildade 

que tamén poidamos nós, coa túa axuda, 

presentarnos diante de ti cun corazón limpo de maldade. 

Por Xesucristo o Noso Señor. Amén. 

Nosa Señora de Lourdes

11 de febreiro

Xornada mundial do enfermo

Deus misericordioso, celebramos hoxe 

a memoria da inmaculada Virxe María, nai do teu Fillo. Compadécete na nosa debilidade 

e concédenos que pola súa intercesión 

nos levantemos do pecado a unha vida nova. 

Por Xesucristo o Noso Señor. Amén.

San Xosé, esposo da benaventurada Virxe María.

19 de marzo

Patrono da Igrexa Universal

Xornada de oración polas vocacións sacerdotais

Deus todopoderoso, 

cando lle encomendaches a san Xosé 

o coidado de Xesús e María, 

puxeches baixo a súa custodia 

o comezo dos misterios da salvación humana. 

Pola súa intercesión, concédelle á túa Igreexa 

que os continúe  fielmente 

ata que a obra da salvación chegue á súa fin.

Por Xesucristo o noso Señor. Amén.

Anunciación do Señor

25 de marzo

Deus, noso Pai, 

ti quixeches  que o teu Verbo 

se encarnase verdadeiramente no seo da Virxe María. 

Concédenos que, cantos cremos que o noso Redentor 

é Deus e home ó mesmo tempo, 

merezamos semellarnos a el, 

participando da súa natureza divina.

Por xesucristo o noso Señor. Amén.

Benaventurada Virxe María de Fátima

13 de maio

Deus, noso Pai, 

que fixeches á Nai do teu Fillo nosa nai, 

concédenos que, perseverando 

na penitencia e na oración pola salvación do mundo, 

poidamos promover cada día 

con máis eficacia o Reino de Cristo.

Por Xesucristo o noso Señor. Amén.

Visitación da Virxe María

31 de maio

Deus todopoderoso e eterno, 

ti inspiráche-la Virxe María, 

cando levaba no seu seo o teu Fillo, 

para que visitase a súa curmá santa Isabel.

Concédenos segui-las inspiracións do teu Espírito, 

para que poidamos cantar sempre con María as túas maravillas.

Por Xesucristo o noso Señor. Amén.

Inmaculado Corazón da Virxe María

Sábado posterior ó segundo domingo despois de Pentecostés

Señor, noso Deus, 

ti preparaches no corazón da benaventurada Virxe María 

unha digna morada do Espírito Santo.

Pola intercesión dela, transfórmanos tamén a nós 

en templos vivos da túa gloria.

Por Xesucristo o noso Señor. Amén.

Nosa Señora do Carme

16 de xullo

Día das xentes do mar.

Señor, que a maternal intercesión da gloriosa Virxe María, 

nosa Señora do monte Carmelo, 

veña  na nosa axuda. 

Que, amparados polo seu auxilio, 

cheguemos ó verdadeiro monte da salvación, 

que é Cristo.

Que vive e reina por sempre eternamente. Amén.

Dedicación da Basílica de Santa María

Nosa Señora das Neves

5 de agosto

Señor, perdoa os pecados do teu pobo.

Nós non che podemos agradar coas nosas obras, 

sálvanos ti pola intercesión de María, a nai do teu Fillo.

Que vive e reina por sempre eternamente. Amén

Asunción da Virxe María.

15 de agosto

Deus, noso Pai, 

ollando a  humildade da Virxe María, 

ti ennobrecíchela coa gracia extraordinaria 

de se-la nai do teu Fillo unixénito feito home 

e coroáchela hoxe dunha gloria incomparable. 

Concédenos, pola súa oración, 

que, cantos fomos salvados polo misterio da túa redención, 

nos vexamos tamén glorificados no teu reino.

Por Xesucristo o noso Señor. Amén.

Deus todopoderoso e eterno, 

ti elevaches á gloria do ceo en corpo e alma 

a inmaculada Virxe María, Nai do teu Fillo. 

Concédenos vivir cos ollos postos nos bens eternos, 

para que así merezamos participar con ela da túa gloria. 

Por Xesucristo o noso Señor. Amén. 

Santa María Virxe, Raíña.

22 de agosto

Deus, noso Pai, 

ti déchesnos como Nai e Raíña á mesma Nai do teu Fillo. Concédenos piadoso ser protexidos pola súa intercesión 

e acadarmos así no reino do ceo

a gloria prometida ós teus fillos.

Por Xesucristo o noso Señor. Amén. 

Natividade da Virxe María

8 de setembro

Señor, concédenos ós teus fieis o don da gracia divina.

Nós cremos que na maternidade da Virxe María 

está o comezo da nosa salvación. 

Que tamén a festa da súa Natividade 

nos faga medrar na verdadeira paz.

Por Xesucristo o noso Señor. Amén. 

O santísimo nome de María

12 de setembro

Deus, noso Pai, 

cando expiraba no altar da cruz, 

o teu Fillo quiso que a súa nai 

fose tamén a nosa nai.

Fai que a invocación do seu santo nome 

axude ós que nos acollemos á súa protección materna.

Por Xesucristo o noso Señor. Amén.

Santa María, Virxe das Dores.

15 de setembro

Deus, noso Pai, 

ti quixeches que a Nai do teu Fillo 

estívese ó pe da cruz compartindo con el os sufrimentos.

Fai que a túa Igrexa 

comparta xunto con María a paixón de Cristo 

para que poida participar tamén con ela na mesma resurrección.

Por Xesucristo o noso Señor. Amén.

Nosa Señora do Rosario

7 de outubro

Señor, enche os nosos corazóns coa túa gracia.

Polo anuncio do anxo, 

reveláchesno-la encarnación do teu Fillo; 

pola súa paixón e a súa cruz 

e pola intercesión da Virxe María, 

lévanos á gloria da resurrección.

Por Xesucristo o noso Señor. Amén. 

Nosa Señora do Pilar

12 de outubro

Deus todopoderoso e eterno, 

ti ofréce-lo teu amparo 

a cantos invocan a Nai do teu Fillo 

baixo a advocación da Virxe do Pilar.

Concédenos, pola súa intercesión, 

fortaleza na fe, 

seguridade na esperanza 

e constancia no amor.

Por Xesucristo o noso Señor. Amén. 

Presentación da Virxe María

21 de novembro

Señor, celebrámo-la festa gloriosa 

da presentación da santa Virxe María.

Pola súa intercesión 

concédenos que tamén nós poidamos participar 

da plenitude da túa gracia.

Por Xesucristo o noso Señor. Amén. 

Inmaculada Concepción da Virxe María

8 da decembro

Señor, ti preparaches pola Concepción Inmaculada da Virxe María unha morada digna para o teu Fillo 

e fixéchela participar de antemán na salvación.

Pola súa intercesión, 

concédenos tamén a nós vivir limpos de pecado 

para alcanza-la túa presencia.

Por Xesucristo o noso Señor. Amén. 

A Sagrada Familia: Xesús, María e Xosé.

Domingo na oitava do Nadal.

Xornada pola familia e a vida

Deus, noso Pai, 

ti quixeches dárno-la Sagrada Familia como exemplo.

Concédeno-la gracia 

de practicármos coma ela as virtudes familiares 

e de estar unidos polo vínculo do amor.

E xúntanos a todos na alegría eterna do teu fogar.

Por Xesucristo, o noso Señor. Amén. 

O santísimo nome de María

12 de setembro

Deus, noso Pai, 

cando expiraba no altar da cruz, 

o teu Fillo quiso que a súa nai 

fose tamén a nosa nai.

Fai que a invocación do seu santo nome 

axude ós que nos acollemos á súa protección materna.

Por Xesucristo o noso Señor. Amén.

